
侯鯖録

作者：趙令畤　北宋

宋趙令畤撰。令畤字德麟，燕王德昭元孫。元祐中簽書潁州公事。坐與蘇軾交通，罰金

入黨籍。紹興初襲封安定郡王，同知行在大宗正事。是書采録故事詩話，頗爲精贍。然

如第五卷「辯傳奇鶯鶯事」凡數十條，毎條綴之以詞，未免失之冶蕩。歐陽修以艷曲數

閲被誣，釋文瑩著湘山野録尚辯其枉，而令畤此書，乃著其居洄陰時挾妓事，載其詩於

卷中，未免近誣。朱翌猗覺寮雜記亦稱上元旅燈增十七、十八兩夜，乃建隆五年，詔書

以時和歳豐之故，見太袓實錄、三朝國史諸書，令畤乃云：錢氏納主進錢買兩夜，亦屬

妄傳。翌又稱令畤雖因蘇軾入黨籍，而後附內侍譚稹以進，頗違淸議，此書乃稱余爲元

祐黨人牽復過陳，舉王叡昭君怨詩示張文潛，文潛云，此眞先生所謂「篤行而剛者」云

云。尤不免愧詞。然令畤所與遊處皆元祐勝流，諸所紀録多尚有典型，是固不以人廢言

矣。

参见：侯鯖録 (四庫全書本)

漢樓護，字君卿，精辯議論，聽者皆竦，有樓君卿唇舌之號，爲王氏五侯上客。會五侯

競致奇膳，護合以爲鯖，蓋天下之至味矣夫！

聊復翁趙德麟，名令畤，爲前宋宗室安定郡王，以才美見喜於蘇文忠公。嘗取諸儒先佳

詩緒論逸事，與夫書傳中及人所嘗談隱語奇字世共聞見而未知出處者，冥搜遠證，著之

爲書，名曰《侯鯖録》，意亦以書之味比鯖〈康熙字典：「煑魚煎肉曰��，或作鯖。」

〉也。

余未第時，毎以不獲一經目，迨今深置恨焉。正德歳乙亥冬，乃以應天之髙淳令有政於

府，過南都前義烏尹趙士亨，時以母憂家居。酒間，人取是編，出授余使閲，恍若登李

膺之門而揖宋纖之面目也。士亨因告余以且將諸木，俾見於世，子盍一言以弁厥首。余

搖手曰：「姑舍是，姑與士亨嚌二公之鯖以求其味。夫天下有有味之味，有無味之味。

有味之味，能味乎一時，而不能味於時時與天下後世。無味之味細咀而始知，愈嚼而愈

美，達可以調商家之鼎，窮可以樂顏巷之瓢，其天下之至味乎！德麟之鯖，厥味之能然

與否，知味者固能辯之。若樓護之所味，則以權貴之味爲味。其味也，正子思所謂犬馬

畜，伋而下陳仲子一等人所不食者，於德麟之所味，其爲人賢不肖何如也。」士亨爰作

而對曰：「唯！唯！誠若先生之言，請録爲敘。」余听然笑曰：「有是哉！」

卷第八

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

